
GOUVÈNÈ CUOMO ANONSE ELEKTRISITE A BA PRI KE YO TE ATRIBYE A 15 

BIZNIS  
 

Prim enèji pou ede kreye plis pase 700 nouvo djòb epi kenbe 1,637 lòt 
 
Governor Andrew M. Cuomo te anonse jodia ke Konsèy Administrasyon New York 
Power Authority te apwouve alokasyon kouran a ba pri anba pwogram ReCharge NY. 
Konsèy la te apwouve prim kouran e jodia sa pral ede 15 biznis kenbe 1,637 djòb 
pandan lap kreye 735 nouvo djòb.  
 
“Grasa pwogram inove tankou ReCharge NY, nap sipòte plizyè santèn milye travay nan 
eta —yon kantite ki sèlman grandi plis biznis ak òganizasyon non-pwofi pou aplike pou 
kouran a bon mache,” Gouvènè Cuomo te deklare. “Nouvo seri alokasyon elektrisite a 
pral pèmèt biznis yo grandi ak devlope isit la nan New York, ogmante enèji pwòp pou 
sipòte travay reyèl ak siksè ekonomik.” 
 
10.4 megawat elektrisite (MW) a bon mache pral distribye pami 15 operasyon biznis ak 
yon òganizasyon non pwofi e yo espere ogmante plis pase $340 milyon nan 
envestisman kapital. Amazon LLC in New York City, Bausch & Lomb nan Rochester ak 
RUI Management Services nan Long Island te pami benefisyè yo nan seri alokasyon sa 
a. Antrepriz yo nan Mohawk Valley, Southern Tier ak Lwès New York egalman te 
resevwa enèji ReCharge NY. Ou ka wè yon plis konplè isit la.  
 
ReChargeNY se yon pwogram Gouvènè Cuomo te pwopoze epi siyen nan 2011 ki 
pèmèt biznis yo achte kouran a ba pri, epi depanse epay sa nan kenbe ak kreye travay. 
New York Power Authority jere l. Enkli alokasyon jodi a, pwogram kouran Gouvènè a 
bay ozanviwon 778 MW pou 679 biznis ak 72 òganizasyon ki pap fè pwofi pandan de 
dènye ane ki sot pase yo. (Yon megawat kouran sifi pou satisfè bezwen 800 rive 1.000 
kay nòmal.) 
 
John R. Koelmel, Prezidan New York Power Authority, te deklare, “Vòt jodia pote 15 
nouvo biznis anba parapli ReCharge NY. Etap pa etap, Power Authority ap ogmante lis 
kliyan li yo e gen yon kantite Nouyòkè ki te jwenn sipò pa enpak devlopamn ekonomik 
pwogram nan.” 
 
Gil C. Quiniones, Prezidan ak Ofisye Egzekitif Anchèf New York Power Authority, te 

deklare, “Administratè Power Authority yo kounye a te aji sou 12yèm seri alokasyon 
anba pwogram ReCharge NY, matche kouran ki a bon mache avèk biznis yo ki bezwen 
l piplis. New York Power Authority kounye a te bay plis pase 85 pousan nan 
regwoupman kouran ki disponib pou pwogram lan, ranfòse kwasans ekonomik chak 
rejyon nan eta.” 
 
Anplis angajman pou djòb ak envestisman kapital, lòt kritè evalyasyon pou aplikasyon 
ReCharge NY gen ladann enpòtans depans pou kouran elektrik nan depans jeneral pou 
fè biznis, risk ki genyen pou aplikan yo fèmen oswa redwi operasyon yo, enpòtans 
enstalasyon aplikan yo nan ekonomi lokal la, ak angajman li pou efikasite enèji. 
 
RNY ofri jiska sèt ane kontra kouran. Mwatye kouran elektrik nan kad pwogram nan—
455 mw—sòti nan izin kouran idwo-elektrik Niagara ak St. Lawrence-Franklin D. 
Roosevelt izin enèji idwoelektrik, ki bay kèk nan elektrisite a ba pri nan eta. Rès 455 
megawat la se kouran ekonomik ke New York Power Authority te achte nan mache an 
gwo a. 
 
Prezidan Komite Enèji Asanble a Amy Paulin te deklare, “ReCharge NY ede biznis yo 
kreye oswa kenbe travay. Dènye seri finansman an pral sipòte 2,422 djòb nan yon laj 
varyete manifakti ak endistri sèvis. E paske benefisyè yo dwe demontre yon angajamn 
a enèji efikas, pwogram nan bon pou anviwonman nou an ansanm avèk delvopman 
ekonomik.” 
 
Senatè Joseph Griffo, Prezidan Komite Sena sou Enèji & Telekominikasyon, te deklare, 
“Chak seri nan alokasyon sa yo kontinye bay rekonpans pou biznis yo envesti nan 
operasyon epi elaji mendèv yo. New York gen anpil resous enèji dirab ke yo ka 
ekspwlate pou diminye depans pou fè biznis nan eta nou an, pandan lap kreye plizyè 
milye travay. Pwogram tankou ReCharge NY alimante opòtinite ki kapab sèlman fè eta 
nou an pi fò.” 

